
Zazvučala je nevjerovatno in-
formacija da izložba slavnog, jed-
nog od najvećih živućih svjet-
skih umjetnika Damiena Hirsta, 
“Nova religija” dolazi u Bosnu i 
Hercegovinu, tačnije, Muzej sa-
vremene umjetnosti RS-a. Zna-
či, nije bila ni “u planu”, niti se 
“dogovarala”, nego je British Co-
uncil nekako potajno sve zavr-
šio na vrijeme i odaslao obavi-
jest čak i sa popratnom fotogra-
fijom kamiona iz kojeg se istova-
raju umjetnine. Sjajna najava, a 
samo kojih desetak dana kasni-
je, odnosno dan prije svečanog 
otvaranja, svi zainteresirani novi-
nari počašćeni su organizovanim 
obilaskom, svojevrsnom pretpre-
mijerom izložbe, i to u pratnji Pa-
ula Stolpera, kustosa izložbe i vla-
snika istoimene londonske gale-
rije u kojoj izložba inače stoluje. 
Šta poželjeti više?

Intrigantni radovi
- Čast mi je biti ovdje i veliko 

hvala svim uposlenicima Muzeja 
savremene umjetnosti koji su bili 
izuzetno vrijedni i susretljivi kako 
bi postavili ovu izložbu na pra-
vi način. “Nova religija” je velika 
izložba, ali i vrlo zahtjevna što se 
tiče putovanja i gostovanja, tako 
da sam zaista prijatno iznenađen 
kako smo je kvalitetno uspjeli re-
alizovati u ovom prostoru. Ja sam 
imao priliku gledati je na različi-
tim mjestima širom svijeta i uvi-
jek me nanovo iznenadi i odu-
ševi, kazao je Paul Stolper na ju-
čerašnjoj konferenciji za medije.

- Nadam se da će ovo biti dobar 
početak novog života za savreme-
nu umjetnost u BiH i da će mno-
go mladih ljudi doći i pogledati 
izložbu u ovom divnom prosto-

ru, dodao je kustos izložbe.
Treba biti malo lud pa ne po-

štovati ono što radi Hirst. Od ra-
znih životinja u formaldehidu, 
sve do vrlo provokativnih insta-
lacija koje su organizatore znale 
tjerati na zatvaranje postavki od 
straha da će “posjetioci povraća-
ti”, Hirst budi maštu onih koji raz-
mišljaju drugačije, ljudi koji se ne 
libe dirnuti u postulate modernog 
društva. Jedan od tih postulata 
je, naravno, i religija, a njome se 
Hirst direktno bavi u ovoj postav-
ci koja je u Banju Luku doputova-
la nakon gostovanja u prestižnim 
muzejima i galerijama Velike Bri-
tanije, Italije, Grčke, Rusije, Nor-
veške i Poljske. Inače je premijer-
no predstavljena upravo u galeriji 
“Paul Stolper” 2005.

Postavka je osmišljena kao 
kompaktna cjelina sa četrdeset 

Treba biti lud pa ne poštovati Hirsta
Izložbu je organizovao British Council 
u saradnji sa “Paul Stolper” galerijom i 
Muzejom savremene umjetnosti RS-a

Impresivna izložba slavnog i kontroverznog umjetnika postavljena u Banjoj Luci

Stari rukopisi pronađeni u Tre-
binju prije petnaestak dana, zazi-
dani u kamenoj kućici, kako smo 
objavili jučer, od ponedjeljka su 
u Sarajevu, a danas donosimo 
širu priču o ovom otkriću.

Vijest nam je, podsjećamo, po-
tvrdio mr. Osman Lavić, direktor 
Gazi Husrev-begove biblioteke, 
napominjući da su rukopisi vrlo 
oštećeni.

Sušenje i čišćenje
“Odmah smo ih poslali u našu 

laboratoriju. U lošem su stanju, 
gotovo raspadnuti, tako da su 
nam prvo potrebni sušenje i či-
šćenje”, objašnjava Lavić, od ko-
jeg saznajemo da je riječ o dva 
fragmenta Kur’ana, o rječniku 
perzijskog jezika, i o dva rukopi-
sa na staroosmanskom, od kojih 
je jedan Ilmihal, a drugi knjiga iz 
oblasti akaida, vjerovanja.

“Prema onome što smo do 
sada vidjeli, ne radi se o unikati-
ma. Ako se doista pokaže da je, 
recimo, Ilmihal u pitanju, onda 

to znači da takvih već imamo 
najmanje pedesetak u našoj bi-
blioteci. Ovu knjigu iz akaida ta-
kođe posjedujemo u više primje-
raka”, ističe Lavić, dodajući da u 
prvom posmatranju nisu mogli 
ni na jednom od rukopisa pro-
naći ime prepisivača ili vlasnika.

“To još ništa ne govori. Mislim 
da bi se moglo raditi o rukopisi-
ma iz 18. ili 19 stoljeća”, kaže La-
vić, podsjećajući na to da je u na-
šim krajevima prepisivanje vrše-
no i u 19. vijeku.

“Naprimjer, Mehmed Handžić 
je prepisivao knjige u 1931. godi-
ni, sva djela Hasana Kafije Pruš-

čaka. To je činjeno iz više razloga: 
smatralo se da će mašina sadrža-
ju knjige oduzeti svetost, na neki 
način je i oskrnaviti, i što se vjero-
valo u to da će štampane knjige 
imati više grešaka. Takav odnos, 
nažalost, nije uvažavao promje-
ne, modernizaciju, dakle, nije bio 
u duhu islamskog učenja. Islam 
traži upravo suprotno, da se stal-
no usavršavamo, nadograđuje-
mo, prihvatamo nova, kvalitetnija 
otkrića”, tvrdi sagovornik, od ko-
jeg saznajemo da će tokom ljeta, 
kada u svoj grad dođu dijasporci, 
Gazi Husrev-begova biblioteka u 
Trebinju organizovati izložbu ru-
kopisa starih trebinjskih porodica 
i Medžlisa IZ-a u BiH, a počet će i 
njihova digitalizacija.

Knjiga u prvom planu
“Slučaj je u prvi plan stavio knji-

gu, ali i jedan normalan ljudski 
čin, kako ga je nazvao i Dejan Boš-
njak, Trebinjac, koji je pronađene 
knjige predao trebinjskom ima-
mu Sadmiru Mustafiću. Običan 
naš čovjek oslobođen je jeda po-
litičara, koji hoće i svakodnevni 
život uvući u njihove igre. Meni 
je to što je gospodin Bošnjak ura-
dio, i pogotovo što on od toga ne 
želi praviti nikakvu predstavu, do-
nijelo u ovoj priči najviše rado-
sti. No, uvjeren sam i u to da su 
mnogi podstaknuti na razmišlja-
nja o knjigama koje su, možda, i 
oni pronašli ili ne znaju šta bi sa 
njima”, govori mr. Osman Lavić.

Prva faza liječenja pomenutih 
rukopisa može trajati i tri mje-
seca, ističe direktor GHB bibli-
oteke.� Edina KAMENICA

Prvo na liječenje  
u laboratoriju

 Stari rukopisi iz Trebinja u Sarajevu

Lavić: Prema onome što smo do sada 
vidjeli, ne radi se o unikatnim rukopisima

Smatra se da rukopisi potiču iz 18. ili 19. stoljeća

Involviranje publike na licu mjesta
Dan otvorenog ateljea u centru La Kultur na Marijin-Dvoru

Kolektiv Kreaktiva će u surad-
nji s Udruženjem Baza 23. ožuj-
ka u prostorijama novootvorenog 
centra La Kultur organizirati jed-
nodnevni umjetnički festival Dan 
otvorenog ateljea s nizom besplat-
nih umjetničkih radionica (radio-
nice za izradu skulptura od reci-
kliranih materijala, izrade naki-
ta, zajedničkog slikanja, slikanja 
na staklu itd.), koje će se paralel-
no održavati od 15 do 19 sati. Ci-
jeli događaj bit će otvoren za pu-
bliku, a po završetku radionica u 
19 sati i kratkog chill outa, od 21 
sat bit će postavljena izložba ra-
dova. Također, od 22 sata će biti 
upriličen i muzički dio programa 
u sklopu festivala.

Učesnici/ce i voditelji/ce umjet-
ničkih radionica su afirmirani 
mladi umjetnici/ce, magistri/ce 
i talentirani studenti/ce sarajev-

Slučaj je u prvi plan 
stavio knjigu, ali 
i jedan normalan 
ljudski čin, kako ga 
je nazvao i Dejan 
Bošnjak, Trebinjac, 
koji je pronađene 
knjige predao 
trebinjskom imamu 
Sadmiru Mustafiću

NORMALAN ČIN

Provokativni eksponati diraju u postulate modernog društva 

“Nikada nisam vidjela ovoliki 
interes za savremenu umjetnost 
i to mi daje nadu da će kultura 
u ovoj državi ipak opstati. Sarita 
i njen tim su uspjeli ostvariti od-
ličnu saradnju sa galerijom ‘Paul 
Stolper’ i ta saradnja je kulmini-
rala odličnom postavkom. Pored 
same izložbe, ponosna sam što su 
kustosi iz sedam zemalja boravi-
li prethodnih dana u Banjoj Luci i 
učili od najboljih u ovom poslu, što 
će im pružiti mogućnost da u bu-
dućnosti mogu realizovati ovako 
velike i zahtjevne izložbe i samo-
stalno”, kazala je Larisa Halilović, 
direktorica British Councila u BiH, 
koji sa ovom izložbom slavi 20 go-
dina djelovanja u BiH.

Učiti od najboljih

Piše: Nisad SELIMOVIĆ

Događaj ima osobinu happeninga i u direktnom je odnosu s lokacijskim 
identitetom i publikom

mr. Osman Lavić


